
Ա  Ր  Ձ  Ա  Ն  Ա  Գ  Ր  ՈՒ  Թ  Յ  ՈՒ  Ն
ՄԱՐԶԽՈՐՀՐԴԻ  ՆԻՍՏԻ
19-ը  հունվարի  2012թ.
Ք. Իջևան
Օ Ր Ա Կ Ա Ր Գ

2012 թվականի հունվարի 19-ին ժ.1200-ին կայացած Տավուշի մարզխորհրդի նիստի

1. Տավուշի մարզում 2011 թվականին կատարած աշխատանքների, սոցիալ-տնտեսական իրավիճակի և 2012 թվականի խնդիրների մասին
Զեկ.` Ա.ՂՈՒԼԱՐՅԱՆ 
- ՀՀ Տավուշի մարզպետ 

2. Տավուշի մարզում գյուղատնտեսության բնագավառում 2012 թվականին իրականացվող աշխատանքների մասին
Զեկ.` Ռ.Մելիքջանյան 
- ՀՀ Տավուշի մարզպետարանի աշխատակազմի
 



գյուղատնտեսության և բնապահպանության վարչության պետ

3. Աղբահանության և սանմաքրման վիճակը մարզի համայնքներում
Զեկ.` Մ.Ղալումյան 

– ՀՀ Տավուշի մարզպետարանի աշխատակազմի
 



քաղաքաշինության վարչության գլխավոր մասնագետ

4. Այլ հարցեր

Ա Ր Ձ Ա Ն Ա Գ Ր Ո Ւ Թ Յ Ո Ւ Ն   Թ Ի Վ  1
Մ Ա Ր Զ Խ Ո Ր Հ Ր Դ Ի   Ն Ի Ս Տ Ի

19.01.2012թ.








ք.Իջևան

Նիստը վարում էր ՀՀ Տավուշի մարզպետ Ա.Ղուլարյանը.
Մարզխորհրդի 63 անդամներից ներկա էին 60-ը:
Մասնակցում էին` ՀՀ տարածքային կառավարման նախարարության համայնքային ծառայության վարչության առաջատար մասնագետ Արամ Սարգսյանը, ՀՀ Տավուշի մարզպետի տեղակալները, մարզպետարանի աշխատակազմի ղեկավարը, աշխատակազմի վարչությունների պետերը, բաժինների վարիչները, “Իջևանի ԲԿ”, “Դիլիջանի ԲԿ”, “Բերդի ԲԿ”, “Նոյեմբերյանի ԲԿ”, “Իջևանի ԱԱՊԿ”, “Աչաջրի ԱԿ”, “Խաշթառակի ԱԱՊԿ” ՓԲԸ-ների տնօրենները, դպրոցների տնօրենները,մարզի ճանապարհաշինական կազմակերպությունների ղեկավարները, սանմաքրումն իրականացնող մասնագիտական ձեռնարկությունների ղեկավարները, համայնքների միությունների գործադիր տնօրենները, մարզի գյուղատնտեսական բնագավառի այլ կազմակերպությունների ղեկավարները:
1. ՀՀ ՏԱՎՈՒՇԻ ՄԱՐԶՈՒՄ 2011 ԹՎԱԿԱՆԻՆ ԿԱՏԱՐԱԾ ԱՇԽԱՏԱՆՔՆԵՐԻ, 

ՍՈՑԻԱԼ-ՏՆՏԵՍԱԿԱՆ ԻՐԱՎԻՃԱԿԻ ԵՎ 2012 ԹՎԱԿԱՆԻ ԽՆԴԻՐՆԵՐԻ ՄԱՍԻՆ
------------------------------------------------------------------------------------------------------------------------

/Զեկ.` Ա.Ղուլարյան – ՀՀ Տավուշի մարզպետ/

            Զեկուցողը նշեց, որ ՀՀ  Տավուշի  մարզպետարանը, ղեկավարվելով  ՀՀ Սահմանադրությամբ և  օրենքներով,  ՀՀ  նախագահի հրամանագրերով,  ՀՀ  կառավարության  և  ՀՀ  վարչապետի  որոշումներով, հիմք ընդունելով 2009-2011թթ. Մարզային զարգացման ծրագրի և  կանոնադրության  պահանջները,  2011թ կարողացել է ամբողջությամբ իրականացնել մարզպետարանի աշխատանքային ծրագրով նախատեսված գործառույթները:  
2011թ.  իրականացված  աշխատանքներին  մեծապես  նպաստել են  ՀՀ  Նախագահի ,  ՀՀ Վարչապետի,  ՀՀ  ԱԺ  նախագահի ,  ՀՀ  Փոխվարչապետի  և  նախարարների  ու  տարբեր  գերատեսչությունների  ղեկավարների   մարզ  կատարած այցերը,  որոնց  ժամանակ բարձրացվել և քննարկվել  են  Տավուշի մարզի զարգացման և ընթացիկ  տարաբնույթ հարցերի լուծմանն  առնչվող    խնդիրներ:  

Խոսվեց տեղական ինքնակառավարման բնագավառում իրականացված աշխատանքների մասին, որ ինչպես նախորդ տարիներին, այնպես էլ 2011թ.  ընթացքում ավելի արդյունավետ  դարձնելու  նպատակով  մարզպետարանը ղեկավարվել  է  նախօրոք  կազմված  և  մարզպետի կողմից  հաստատված  աշխատանքային  ծրագրերով:  

    Տարվա  ընթացքում  մարզի  հանրապետական  գործադիր  մարմինների  տարածքային  ծառայությունների  և  միջազգային  կազմակերպությունների  համապատասխան  ստորաբաժանումների  համակարգված  համագործակցությունների  արդյունքում  ապահովվել  է  տնտեսության  տարբեր  ճյուղերի  բնականոն  զարգացման  ընթացքը: 

ՙՏեղական ինքնակառավարման մասին՚ ՀՀ Օրենքի 77.1-րդ և 77.2-րդ հոդվածների պահանջների կատարման կարգով և ղեկավարվելով ՀՀ փոխվարչապետ, տարածքային կառավարման նախարարի 14.02.2011թ. N20 հրամանով 2011թ. ընթացքում Տավուշի  մարզի Դիտավան, Աղավնավանք, Բաղանիս, Կոթի, Խաշթառակ, Աչաջուր, Սևքար, Ոսկեվան, Արծվաբերդ, Վերին Կարմիրաղբյուր, Կողբ, Մովսես, Իծաքար, Այգեպար, Գետահովիտ, Այրում, Հաղարծին, Թեղուտ և Պտղավան համայնքներում  իրականացվել է վարչական հսկողություն՝ բացառապես  համայնքի  ղեկավարի  սեփական  և  համայնքի ավագանու լիազորությունների իրականացման օրինականությունը ստուգելով: Ստուգումների արդյունքներով 
կազմվել են համապատասխան ակտեր, որոնք սահմանված կարգով ներկայացվել են ՀՀ տարածքային կառավարման նախարարություն: Ստուգումների ժամանակ արձանագրված թերությունների վերացման  մասին  համայնքների ղեկավարներին տրվել են համապատասխան հանձնարարականներ, որի արդյունքում դրանք հիմնականում շտկվել են:

        2011թ տեղի են ունեցել տեղական ինքնակառավարման մարմինների ընտրություններ (Իջևան` համայքի ղեկավարի և ավագանու, Վարագավան` համայնքի ղեկավարի, Սարիգյուղ, Խաշթառակ, Պառավաքար` ավագանու), որոնք անցել են կազմակերպված և բարձր մակարդակով :
Զեկուցողը ներկայացրեց նաև 2011 թվականի ֆինանսական գործունեություը, նշելով, որ մարզպետարանի ապարատի պահպանման, մարզային ենթակայության կազմակերպություններին համայնքներին  և այլ ծրագրերով ՀՀ 2011թ. պետական բյուջեով   փաստացի ֆինանսավորումը կազմել է 6,621,855.5 հազ.դրամ, որը 2010թ. փաստացի ֆինանսավորման համեմատությամբ ավելի է 1,467,184.2 հազ. դրամով:

ՀՀ 2011թ. պետական բյուջեով մարզին նախատեսված գումարները  հատկացվել են սահմանված ժամկետներում և ՀՀ կառավարության կողմից սահմանված  համամասնություններին համապատասխան: 

Մարզի համայնքների տեղական  բյուջեների  եկամուտները 2011թ նախատեսվել է 21160653.4 հազար դրամ, որի դիմաց  կատարողականը կազմել է 97.8 %: Գումարային արտահայտությամբ բացարձակ աճը նախորդ տարվա համեմատությամբ կազմում է 35000.0 հազար դրամ:

Սեփական եկամուտները` հողի հարկ, գույքահարկ, տեղական և պետական տուրքեր, գույքի վարձակալությունից մուտքեր, նախատեսվել է 487856.9.0 hազար դրամ, որի կատարողականը կազմել է  96.5 %, կամ հավաքագրվել է 470912.6հազար դրամ 2010թվականի 431425.5հազ. դրամի դիմաց, բացարձակ աճը կազմել է 39487.1 հազ դր: 

Մարզի համայնքները ընթացիկ տարվա աշխատավարձերը վճարվել են առանց ուշացումների: Նախորդ տարիներից կուտակված պարտքի մնացորդը 2011թ. հունվարի 1-ի դրությամբ կազմել է 3839.2 հազար դրամ, որից 519.4 հազար դրամը 2011թ ընթացքում մարվել է և 2012թ հունվարի 1-ի դրությամբ մնացորդը  կազմում  է 3319.8 հազար դրամ, որն ամբողջությամբ սահմանամերձ Բերքաբեր համայնքի պարտքն է:

            Խոսվեց մարզի արդյունաբերության, առևտրի և զբոսաշրջության մասին: Նշվեց, որ ներկայում ՀՀ Տավուշի մարզում գրանցված են 136 արտադրական ձեռնարկություններ նախորդ տարվա 134-ի դիմաց: Խոշոր արտադրական ձեռնարկություններից մարզի տնտեսության մեջ էական կշիռ ունեն <<Քարարտ>> ՓԲԸ, <<Իջևանի բենտոնիտ>> ԲԲԸ,Երևանի կոնյակի գործարանի Բերդի մասնաճյուղը, <<Իջևանի գինու կոնյակի գործարան>>  ԲԲԸ, <<Դիլիջանի հանքային ջրերի գործարան>> ԲԲԸ և այլն:

    
2011թ. գումարվել է աշխատանքի ֆորումի 3 նիստ, որոնց  մասնակցել են նաև արտերկրից ժամանած խորհրդատուներ:

  
 Զբոսաշրջության զարգացման նպատակով մարզի մի շարք օբյեկտներում կառուցվել են հասարակական զուգարաններ, ամբողջովին հիմնանորոգվել է Վարագավանք տանող ավտոճանապարհը, կառուցվել են մատուռներ, հիմնանորոգվել է Հաղարծին վանական համալիրը, կառուցվում է վանատուն: Դիլիջան քաղաքում կառուցվել է նոր Պարադայզ  հյուրանոցային համալիր: Հասարակական կազմակերպությունների նախաձեռնությամբ կազմվել է Դիլիջանի և Իջևանի զբոսաշրջային քարտեզներ: 2011թ. մարզում հանգստացել են ավելի քան 60 հազար զբոսաշրջիկներ:
Զեկուցողը ներկայացրեց նաև մարզի գյուղատնտեսության և բնապահպանության, հողաշինության և հողօգտագործման, ջրամատակարարման,ջրահեռացման,ոռոգման համակարգերի, քաղաքաշինության, տրանսպորտի և ճանապարհաշինության, կրթության, մշակույթի և սպորտի, առողջապահության և սոցիալական ապահովության բնագավառների 2011 թվականին կատարված աշխատանքները և 2012 թվականի հիմնախնդիրները:

2. ՀՀ ՏԱՎՈՒՇԻ ՄԱՐԶՈՒՄ ԳՅՈՒՂԱՏՆՏԵՍՈՒԹՅԱՆ ԲՆԱԳԱՎԱՌՈՒՄ 2012 ԹՎԱԿԱՆԻՆ ԻՐԱԿԱՆԱՑՎՈՂ ԱՇԽԱՏԱՆՔՆԵՐԻ ՄԱՍԻՆ
------------------------------------------------------------------------------------------------------------------------

/Զեկ.` Ռ.Մելիքջանյան – ՀՀ Տավուշի մարզպետարանի աշխատակազմի

գյուղատնտեսության և բնապահպանության վարչության պետ/

Զեկուցողը ներկայացրեց 2011 թվականին կատարված և 2012 թվականին իրականացվող աշխատանքները, նշելով, որ 2011թ. հունիսին  ցանքերի  եզրափակիչ  հաշվառման  արդյունքներով մարզում ցանքի տակ է դրվել 14250 հա՝ նախորդ տարվա 14106 հա-ի դիմաց /+144հ/:

Մարզի համայնքներում ժամանակին ավարտվել են բերքահավաքի աշխատանքները: Համաձայն ՀՀ Ազգային վիճակագրական ծառայության գյուղատնտեսական մշակաբույսերի ցանքերից դեկտեմբերի 1-ի դրությամբ հավաքված բերքի մասին հաշվետվության, մարզի համայնքներում նախորդ տարվա համեմատ ավելացել են բոլոր մշակաբույսերի փաստացի բերքը և միջին բերքատվությունը: 

Զեկուցողը նշեց նաև, որ 2012թ. նախատեսվում է մարզի համայնքներում ցանքատարածությունները հասցնել 15050 հա-ի, որը 800 հա-ով ավել է 2011թվականից: Մեր կողմից կազմվել և ՀՀ կառավարություն և գյուղատնտեսության նախարարություն է ներկայացվել  մարզի համայնքներին անհրաժեշտ գյուղատնտեսական մշակաբույսերի սերմացուների և տնկանյութի, գյուղատնտեսական տեխնիկայի և գյուղգործիքների, դիզելային վառելիքի,տոհմային երինջների, պարարտանյութերի պահանջարկը:


Հանձնարարվեց.

Մարզպետարանի աշխատակազմի գյուղատնտեսության և բնապահպանության վարչության պետ Ռ.Մելիքջանյանին.

- Աշխատանքներ տանել 2012 թվականի գարնան գյուղատնտեսական աշխատանքները սահմանված ժամկետներում իրականացնելու, գյուղատնտեսական մթերքների արտադրության ծավալները նախորդ տարիների համեմատ ավելացնելու ուղղությամբ:

- Ուսումնասիրել և ներկայացնել առաջարկություն` մարզում անասնաբուժական ծառայությունների աշխատանքները սահմանված կարգով և առանց ուշացումների իրականացնելու համար:
- Սեղմ ժամկետում ազոտական պարարտանյութերի պահանջարկի վերաբերյալ հայտը ներկայացնել համապատասխան կազմակերպությանը:  

 3. ԱՂԲԱՀԱՆՈՒԹՅԱՆ ԵՎ ՍԱՆՄԱՔՐՄԱՆ ՎԻՃԱԿԸ ՄԱՐԶԻ ՀԱՄԱՅՆՔՆԵՐՈՒՄ
------------------------------------------------------------------------------------------------------------------------

/Զեկ.` Մ.Ղալումյան – ՀՀ Տավուշի մարզպետարանի աշխատակազմի

քաղաքաշինության վարչության գլխավոր մասնագետ/

Զեկուցողը խոսեց մարզի համայնքներում աղբահանության, սանմաքրման և բարեկարգման աշխատանքների մասին, նշելով, որ մարզի համայնքներում աղբահանության, սանմաքրման և բարեկարգման աշխատանքները իրականացվում են քաղաքային համայնքներում՝ մասնագիտացված կազմակերպությունների, իսկ գյուղական համայնքներում՝ գյուղապետարանների և բնակչության կողմից:

Աղբահանության, սանմաքրման և բարեկարգման ուղղությամբ 2011թ. ընթացքում իրականացվել են բավականաչափ աշխատանքներ, հատկապես զգալի աշխատանքներ են կատարվել մարզի ավտոճանապարհներին հարակից տարածքների սանմաքրման և բարեկարգման ուղղությամբ:

Հայաստանի Հանրապետության փոխվարչապետ, տարածքային կառավարման նախարարի 26.10.2010թ. թիվ 01/17/6137 և 03.11.2010թ. թիվ 01/17/6378 հանձնարարականների`  մարզի  միջպետական և հանրապետական նշանակության ավտոճանապարհներին հարող տարածքներում աղբակույտերի վերացման ուղղությամբ իրականացվող աշխատանքների շարունակական ընթացքն ապահովելու նպատակով Տավուշի մարզպետի 15.11.2010թ. թիվ 75-Ա կարգադրությամբ ստեղծվել է սանմաքրման և աղբահանության աշխատանքները համակարգող  մարզային հանձնաժողով:

Նշված աշխատանքների կազմակերպման նպատակով մարզպետի կողմից գրություններ են ուղարկվել ճանապարհների շահագործումն ու պահպանումն իրականացնող կազմակերպություններին և համայնքապետարաններին` համապատասխան միջոցառումներ և մշտական վերահսկողություն իրականացնելու համար, ինչպես նաև համայնքներում սան.մաքրման և աղբահանության համար պատասխանատու աշխատակից նշանակելու:

Հանձնաժողովի կողմից մշտապես վերահսկվում է կարգադրության պահանջների կատարումը, հայտնաբերված թերությունների վերացման համար տրվում  են համապատասխան հանձնարարականներ, անհրաժեշտության դեպքում` նախազգուշացումներ, մասնագիտական խորհրդատվություն:

Զեկուցողը նաև նշեց, որ չնայած կատարված աշխատանքներին, մարզի  բոլոր համայնքներում կան լուծում պահանջող խնդիրներ:

Աղբահանությունն իրականացնող մասնագիտացված կազմակերպությունների մեքենա-մեխանիզմներով հագեցվածությունը բավարար չէ: Եթե Դիլիջանում  վիճակը ինչ որ չափով կարգավորված է, նույնը չի կարելի ասել Իջևանի, Նոյեմբերյանի կամ Բերդի մասին: Գրեթե բոլոր համայնքները չունեն համապատասխան որոշումով ամրագրված աղբավայր:

2012թ. ապրիլ ամիսը մարզում կհայտարարվի սան.մաքրման, կանաչապատման և բարեկարգման միամսյակ: 

Առաջարկվեց. 
Համայնքների ղեկավարներին.
- Միամսյակը կազմակերպված և արդյուվետ անցկացնելու նպատակով նախապատրաստել անհրաժեշտ միջոցներ՝ գործիքներ, տնկիներ, աշխատանքներին ներգրավել բնակչության լայն խավերին, դպրոցականներին:
- Հսկողության տակ պահել շինարարական աղբի թափոնների կուտակումները վերացնելու ուղղությամբ տարվող աշխատանքների ընթացքը:

4. ԱՅԼ ՀԱՐՑԵՐ
------------------------------------

Խոսվեց հայկական բանակի 20-ամյակին նվիրված նախատեսվող միջոցառումների մասին: Մարզպետը նշեց, որ մարզի դպրոցները, մշակույթի տները, մշակութային կենտրոնները պետք է պատշաճ մակարդակով իրականացնեն միջոցառումները: Նախատեսվում է կատարել այցեր զորամասեր, զոհված ազատամարտիկների ընտանիքներ, զինծառայողներ ունեցող ընտանիքներ:

 ՀՀ Տավուշի մարզպետարանի աշխատակազմի առողջապահության և սոցիալական ապահովության վարչության պետ Կ.Դովլաթբեկյանը խոսեց մազրում թմրամոլության դեմ պայքարի մասին, նշելով, որ համայնքների ղեկավարները նույնպես պետք է աջակցություն ցուցաբերեն այդ հարցին:

Աշխատակազմի կրթության, մշակույթի և սպորտի վարչության պետ Ա.Փաշինյանը խոսեց մարզում առկա կրթական խնդիրների մասին:
Հանձնարարվեց.

ՀՀ Տավուշի մարզպետարանի աշխատակազմի քարտուղարության պետ Հ.Ավալյանին.

- 2011 թվականի աշնանային զորակոչի արդյունքների ամփոփման ժամանակ մարզպետի մոտ հրավիրել զորակոչային հանձնաժողովների բոլոր բժիշկներին: 
ՀՀ Տավուշի մարզպետարանի աշխատակազմի առողջապահության և սոցիալական ապահովության վարչության պետ Կ.Դովլաթբեկյանին.

- Ներկայացնել տեղեկատվություն մարզում 2011 թվականի ընթացքում գրանցված մանկական մահացության դեպքերի վերաբերյալ:

ՀՀ Տավուշի մարզպետարանի աշխատակազմի կրթության, մշակույթի և սպորտի վարչության պետ Ա.Փաշինյանին.
· Ներկայացնել թոշակի անցած դպրոցների տնօրենների և ուսուցիչների ցուցակը:

Առաջարկվեց.

Համայնքների ղեկավարներին.

· Ուշադրության կենտրոնում պահել թմրամոլության դեմ պայքարի խնդիրը և համագործակցել մարզպետարանի աշխատակազմի առողջապահության և սոցիալական ապահովության վարչության հետ:

· Սեղմ ժամկետում ավարտել ստացված սերմացուների գումարների հետ վերադարձման գործընթացը:
ՄԱՐԶՊԵՏ


Ա.ՂՈՒԼԱՐՅԱՆ

